
07 Gorffennaf 2022 

Annwyl Jayne, 

Craffu ar Gyllideb Atodol Gyntaf Llywodraeth Cymru 2022-23 – Darparu Prydau Ysgol am Ddim 

Ar 30 Mehefin, cynhaliodd y Pwyllgor Cyllid sesiwn dystiolaeth gyda'r Gweinidog Cyllid a Llywodraeth 
Leol ar Gyllideb Atodol Gyntaf Llywodraeth Cymru 2022-23.  

Yn ystod y sesiwn hon, trafododd y Pwyllgor faterion yn ymwneud â chylch gwaith y Pwyllgor Plant, 
Pobl Ifanc ac Addysg, yn enwedig darparu Prydau Ysgol am Ddim. Fel Cadeirydd y Pwyllgor, hoffwn 
dynnu eich sylw at yr argymhelliad a ganlyn a nodwyd yn ein hadroddiad: 

Argymhelliad 9. Mae’r Pwyllgor yn argymell bod dadansoddiad pellach o’r cyllid a ddarperir i 
awdurdodau lleol i gefnogi polisi prydau ysgol am ddim Llywodraeth Cymru yn cael ei ddarparu 
yng nghyllidebau’r dyfodol fel y gellir gwerthuso’r modd y caiff ei roi ar waith mewn cylchoedd 
cyllideb yn y dyfodol. 

O ystyried bod gan eich Pwyllgor ddiddordeb yn y maes hwn, efallai yr hoffech drafod y materion hyn 
yn fanylach gyda'r Gweinidog Addysg wrth graffu ar Gyllideb Ddrafft Llywodraeth Cymru ar gyfer 
2023-24 yn ddiweddarach eleni. 

Bydd ein hadroddiad ar Gyllideb Atodol 2022-23 yn cael ei gyhoeddi ar 11 Gorffennaf a bydd yn 
llywio'r ddadl yn y Cyfarfod Llawn a drefnwyd ar gyfer 12 Gorffennaf.  

Byddwn yn rhannu ymateb Llywodraeth Cymru i'n hargymhellion â chi ar ôl iddo ddod i law. 

Yn gywir, 

 

Peredur Owen Griffiths AS 
Cadeirydd y Pwyllgor Cyllid 

 

Croesewir gohebiaeth yn Gymraeg neu Saesneg. 

We welcome correspondence in Welsh or English. 


